

He rauemi aromatawai ā-roto Ngā Toi Puoro 2.3 v1 mō te Paerewa Paetae 91746
TĀ TE KAIAKO WHĀRANGI

Hei mahi whakamahere anake
Paerewa Paetae Ngā Toi Puoro 91746: Te whakamātau i ngā tukanga toi o ngā toi puoro
Te Kaupapa Ako: Ngā Toi Puoro 2.3A v1
Te Ingoa o te Rauemi: Ngā oro puoro
Whiwhinga: 4
Tohutohu mā te Ākonga
Te Horopaki
Kua tonongia koe ki te whakaatu i tō māramatanga ki ngā oro puoro rerekē o te ao Māori hei whakaaturanga ki tō akomanga.
Ka kōwhiria ētahi taonga puoro hei whakamātau māu. Ka rangahau koe i te hāngaitanga o ngā taonga puoro ki ngā āhuatanga o te tangata Māori me te ao Māori. Me mārama ki ngā tukanga whakatangitangi puoro e whakamōhiotia ai te hunga whakarongo ki ngā tikanga, me ngā tukanga mō te whakatangi i ngā taonga puoro kua kōwhiria e koe hei whakamātautau māu.
Ka aromatawaingia koe i runga i tāu whakamātau i ngā tukanga toi taonga puoro me tō kaha ki te whakahāngai i ngā tukanga toi whakatangitangi taonga puoro ki ngā āhuatanga o tō tātou ao.
Hei Mahi
1 Kōwhiria ētahi taonga puoro taketake hei whakamātau māu, ka ako ai, ka rangahau ai i ngā tukanga o aua taonga puoro. Māu e āta whakaraupapa i ngā tukanga whakatangitangi taonga puoro.
2 Ka whakatinanahia tāu i whakaraupapa ai mā te āta whakamātau i ngā taonga puoro, me te āta whakaatu i ngā tukanga whakatangitangi taonga puoro.
3 Ka āta whakahāngai i ngā whakakitenga ki te ao Māori, me te whakamārama i te hāngaitanga o te whakamahinga taonga puoro ki ngā huihuinga rānei, ki ngā kaupapa rānei o te ao Māori.
4 Ka tū ai ki te whakaatu i ō whakakitenga ki tō akomanga.

Taunakitanga: Ngā Toi Puoro 91746 Ngā oro puoro
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te whakarite whakaaturanga e whakamātauria ai ngā tukanga toi puoro. 

Ka whakamātau i ngā tukanga toi o ngā toi puoro i roto i tētahi kaupapa rānei, horopaki rānei.
Ka tautohu i ngā tukanga e tika ai te whakatangitangi taonga puoro. 

Ka whakaatu i te mārama ki ngā tikanga o ngā tukanga toi o ngā toi puoro.


	He kaiaka te whakarite whakaaturanga e whakamātauria ai ngā tukanga toi puoro.

Ka whakamātau i ngā tukanga toi o ngā toi puoro kia hāngai tōtika ki tētahi kaupapa, horopaki rānei.
Ka rangahau whānui i ngā taonga puoro.

Ka whakatauira i ngā tukanga whakatangitangi taonga puoro taketake. 

Ka whakamāori i ngā tikanga o ngā tukanga toi o ngā toi puoro.

	He kairangi te whakarite whakaaturanga e whakamātauria ai ngā tukanga toi puoro. 

Ka whakamātau i ngā tukanga toi o ngā toi puoro kia hāngai, kia whaitake tonu i roto i tētahi kaupapa rānei, tētahi horopaki rānei.

Ka rerehua te rere o te whakaaturanga me te whakatauiratanga o ngā tukanga whakatangitangi taonga puoro.

Ka nanakia te whakamārama i ngā hāngaitanga ki tō tātou ao.

Ka whakawhānui i ngā tikanga o ngā tukanga toi o ngā toi puoro kia puta ai he māramatanga.

